
Rea le amohela ho Ntsoe Leng

Rea u amohela karolong ena ea
bone ea Ntsoe Leng, e hlahisoang
habeli ka selemo. E phatlalalitse
ke '‘Mamekhatlo oa Mekhatlo ea
Batho ba nang le Bokooa Lesotho.
Leselinyana lena la litaba le kentse
kahare ho lona litaba le maikutlo
a tsoang karoloaneng ea litaba tsa
bokooa tse ngoloang marang-
rang, tse etsahetseng khoeling tse
tSeletseng tse fetileng. Ha u na le
thahasello ho ithuta haholoanyane
ka LNFOD, kapa u ka rata ho tse-
ba haholoanyane ka batho bao re
sebetsang ‘moho le bona, ekasi-
tana le ho fumana litaba tse ama-
nang le bokooa kahare ho Leso-
tho, re etele marang-rang a rona
ho www.Infod.org.ls kapa u in-
golisetse ho fumana leselinyana

lena la rona la litaba ka khoeli ka
marang-rang, ka ho ngolla ho
pletsau@gmail.com. U kopuoa ho
ba le bolokolohi ba ho fana ka
maikutlo le litlhahiso holima seo u
se balileng ka ho ikopanya le
bohlophisi ba rona ho
mayngl@gmail.com kapa
moeletsi@Infod.org.ls. U bile u ka
re letsetsa ho 2232 0345 kapa oa
hla ua re etela liofising tsa LNFOD
tse Old Europa.

Litakaletso tse molemo;

May Ng le Rabasotho Moeletsi

Puo ka molula setulo

Likhoeling tse tSeletseng tse
fetileng , re elelletsoe lipheto-
ho tse ntle tse etsahalang ka
hare ho naha ea rona ea Leso-
tho, tse ka fihlisang naha
tsoelopeleng. Ke ikamahanya
le Basotho ba heso ho the-
holetsa liphetoho tsena tseo re
nang le tSepo ea hore li tla re
tlisetsa bokamoso bo chab-
ileng. Leha ho le joalo, re
tlamehile ho netefatsa hore le
batho ba nang le bokooa ba
una melemo ntlafatsong ena.

Qalong ea tumellano ea Mach-
aba a kopaneng, moo e buo-
ang ka litokelo tsa batho ba
nang le bokooa, e ananela
bohlokoa ba ho fumaneha ha
sechaba, taba tsa moruo, le
bochaba; tse amanang le bo-

phelo le thuto, le tabeng tsa
bophatlalatsi ba litaba le
phapanyetsano ea litaba ho
bebofaletsa batho ba nang le
bokooa hore le bona ba tsebe
ho natefeloa ke litokelo tsohle
tsa mantlha tsa botho.

*Muso oa Lesotho o loketse ho
bona hore ha u fana ka
litSebeletso sechabeng sohle,
ho sena ba sekisetsoang, o
ipapasitse le litataiso tsa leano
la litaba tsa bokooa. ‘Muso o
lokela ho shebana le boitlamo
ba ona ba ho ntlafatsa meaho
ea sechaba e teng hore e
tsebe ho fihleleha le ho batho
bohle, le ho matlafatsa batho
ba nang le bokooa tabeng tsa
moruo. ‘Me re etse ka matla
hore batho ba nang le bokooa

ba una molemo litabeng tsa
moruo le litabeng tsohle tse
amang sechaba.

Bongiwe Buzi

Molula Setulo oa Komiti ea
phethahatso LNFOD

Mamela Maikutlo

Ntsoe Leng

Mohlomphehi "Matebatso Doti, Letona la NtSetsopele ea Sechaba

Ke rata ho lakaletsa batho ba nang le bokooa kere-
semese e monate le mahlohonolo a selemo se
secha. Lekala la heso ha ‘moho le ‘na re teng ho le
sebeletsa.

Joalo ka lekala re hloka ho bopa sechaba se tsotel-
lang ho kenyeletsoa hoa batho ba nang le bokoa
ka hare ho likaroloana tsa rona tsa tSebetso. Lekala
la heso lea elelloa hore hona le liphephetso tse
ngata haholo tseo batho ba nang le bokooa ba
kopanang le tsona, tse boima haholo hoo re ke
keng ra iphapanyetsa tsona.

Batho ba nang le bokooa ba fumana litSita tse nga-
ta tse ba thibelang ho nka karolo litabeng tse
amang sechaba ka kakaretso. LitSita tsena li ka
hlaha ka mefuta e fapakaneng joalo ka sebopeho
sa tikoloho eo batho ba nang le bokooa ba leng ho
eona, hape le litloaelo tse mpe tse kenyeletsang
khethollo tseo batho ba nang le tsona ha ba leba-
ne le batho ba nang le bokooa. Hona ho getella ho
etsa hore batho ba nang le bokooa ba sitoe ho fu-
mana litSebeletso tse fanoang sechabeng joaloka:
thuto, khiro, tlhokomelo ea bophelo bo botle, le
mokhoa oa ho sebelisa lipalangoang. Kaofela rea
elelloa hore liphephetso tsena tseo batho ba nang
le bokooa ba tobanang le tsona li ama malapa a
bona, sechaba, le naha ka kakaretso.

Ho fihlela katleho le tsoelopele bakeng sa batho
bohle, re tSoanetse ho hopola hore batho ba nang
le bokooa ke karolo ea rona metseng moo re phe-
lang ‘me re tlameha ho ba fa tthompho e ba loke-
lang. Ka mantsoe a mang re tSoanetse ho tlosa
litSita tsohle tse ba emang pele e le hore le bona
ba matlafatsoe, ba be monyetleng oa ho nka karolo
litabeng tse amang sechaba.

Lekala la ntSetsopele ea sechaba le ntse le se le
galile ho pheta boikabello ba ho khothaletsa mato-
na makaleng ana a mang ‘musong hore ba kenye-
letse batho ba nang le bokooa ha ba fana ka
litSebeletso sechabeng. Lekala la heso le itlama ho

netefatsa hore makala ohle a kenyeletsa litthhoko
tsa batho ba nang le bokooa ha ba etsa likha-
kanyo tsa lichelete. Ke lebeletse ka tSepo hore
re tla sebelisanang ka mofuthu le mekhatlo ea
batho ba nang le bokooa, ha re ntse re fana ka
litSebeletso sechabeng.




Khatiso ea bone

‘Mapuseletso Sakoane

Mohlahlobi oa Thuto e ikhethileng
Lekaleng la thuto le koetliso

Kholo ea thuto bakeng sa bana ba nang le litthoko
tse ikhethang e hahlametsoe ke boitlamo bo fapa-
kaneng bo hlahang machabeng, litumellanong le
melaocana eo ho eona Lesotho le e tekenetseng, eo
ka hona e bileng e tlamang hore e phethisoe.
Lekalana lena la thuto e ikhethang le ile la theoa ka
selemo sa 1991. Ka 1993, ho ile hoa etsoa boithuto
ba ho sheba hore na lekalana lena le ka tlisa
molemo o feng thutong. Hoo ho ile hoa etsa hore
naheng ka bophara ho hloauoce likolo tse leshome
tsa mathomo tse ileng tsa gala ho kenyeletsa ba-
rutoana ba nang le litthoko tse ikhethang.

Sepheo sa ho ruta bana ba nang le litlhoko tse
ikhethang Lesotho mona ke ho ba buella hore ba
khone ho kenyeletsoa ka hare ho lenane tsamaiso
la likolo ka tsela e ntseng etloahelehile, e le hore le
bona ba tle ba tsebe ho fumana litsebo tseo ba ka
khonang ho phela ka tsona , ekasitana le ho fuma-
na molemo oa thuto.

Ho ea ka moralo oa nako e telele oa lekala la thuto
oa 2005-2015, baithuti ba na ba kenyelelitse ba
nang le bokooa ba masapo, le ba nang le bokooa
ba kelello, ba nang le lineo le litalenta, le ba nang
le bothata ba boitSoaro.

Lekala la thuto le boetse le elelloa tlhokahalo ea ho
fana ka tSehetso likolong tse rutang le ho hlokome-
la bana ba nang le bokooa, ba hlokang tlhokomelo
e matla ho fumantSoa thepa e ka arabelang tihoko
tsa bona holima tSehetso eo ‘muso o se ntse o fana
ka eona likolong tse kenyeletsang ba nang le
bokooa.

Baithuti ba nang le litlhoko tse ikhethang ba tobana
le liphepetso tse ngata ho fumana thuto ka ha ho
ntse ho na le liphephetso tse ka reng ho se ba
amohele, ho khesoa, ho ba sekisetsoa le ho se
bakenyeletse hoo ba getellang ba salla morao ba sa
nke karolo mesebetsing ea sekolo e mengata.

Molao o tSehetsang le ho tataisa taba ea ho kenye-
letsa bana ba nang le bokooa likolong ha o so ka o
etsoa mona Lesotho. Hona ho bakile lesisitheho
likolong tse ngata ho bona hore lisebelisoa ‘moho le
litichere tse nang le litsebo tsa thuto e kenye-
letsang li ba teng likolong tse joalo. Ho bile ho bo-

nahala bokooa bo tsamaea le bohloki kaha ho ee
ho bonahale bana ba nang le bokooa ba sitoa ho
patalloa chelete ea sekolo tse ikemetseng.

Barutuoa ba nang le bokooa ba masapo le ba nang
le bokooa ba pono ba sitisoa ho kena ka bobebe
liphaphusing tse ngata likolong, ‘me hona ho etsa
hore ba kene likolo ka monyebe. Ho ba bang ba
bona ba kang ba nang le tlhoko ea tSebeliso ea
puo ea matsoho ba ee ba sokole kaha litichere tsa
bona li sa tsebe puo ena. Ba nang le bokooa ba
pono bona ba hloka ho bala ka mongolo oa bona
oa o bitsoang boreili (Braille). Ke sekolo se le seng
fela sa mathomo Lesotho mona se ngolisang bana
ba nang le bokooa ba pono le se le seng se pha-
hameng.

Hona le tlhokahalo e kholo haholo ea matichere a
rutang bana bana ka hona boemo bona bo boela
bo baka tsitiso kaha joale ho tla hlokahala hore ho
rupelloe matichere. Sekolo se seholo sa litichere
(LCE) le sekolo se seholo sa sechaba (NUL) li fana
ka koetliso e le ho hlahisa litichere tse nang le
litsebo tsa ho ruta bana ba nang le lithloko tse
khethehileng. Hona ho fana ka tSepo ea hore ka-
moso litichere tse rupetsoeng li tla ba teng.

Ho bile ho na le khaello ea thuto e etsetsoang bana
ba nang le bokooa ba sa le banyane. Tsela ea
thuto eno moo e teng ha e kenyeletse letho la
thuto ea bana ba nang le tlhoko tse ikhethileng.
Tlhokahalo ea matichere a rupetsoeng e etsa hore
bana ba fumane thuto ea maemo a nepahetseng.

Advocate R.M. Masemene

Mohloli-thero oa litaba tsaka mona ke ho bontSa
bokooa ka leihlo la bongaka le ho lokolisa hore naa
litlamorao ke lifeng ha ho shejoa bokooa ka leihlo
leo la bongaka.

Katamelo

Hohle moo batho ba phelang tsela eo sechaba sa
mono se phelang ka teng e kaba boemong ba
motse kapa ba naha, kelello eo ba nang le eona e
le sechaba ke eona e tlang ho laola hore na ba
itSoara ka tsela tse joang le katamelo ea bona ba-
thong ba bang.

Phethahalo

Taba ea litloaelo e laola hore motho ea
tloaelehileng kapa ea phethahetseng ona le kelello
e chabileng le ‘mele o senang bokooa a ka tseba ho
tSoara, oa nkha, oa latsoa, oa bona e bile oa utloa.

Bongaka

Bongaka bo nka ho fosahala ha pono ea motho e
siko kapa a na le bokooa ba pono ka moo ho
tloahelehileng. Bo bile bo ka batla ho lokisa phoso
eo e teng mahlong a motho ka hore a sebetsoe
mahlo, a fuoe likhalase tsa mahlo kapa a fu-
mantSoe molamu o mo thusang ho tsamaea moo
mekhoa ea ho lokisa e hlotsoeng.

Phoso e bonahalang ‘meleng oa motho e nkoa e
bokoa ba bokooa ba masapo, bo ka phekoloang ka
ho otlolloa ha masapo, ho tsamaea ka lithupa kapa
ho lula holima koloeana e khannoang.

Ho se sebetse hantle ha kelello ea motho kapa
bohlale ba hae bo nkuoa e le moo kelello ea hae
esa holing, moo le mahlale a sitoang ho fana ka
tharollo.

Ho haelloa ke kutlo kapa puo ho ka se lokisoeng ke
meriana ho nkuoa e le bokooa ba kutlo.

Tlhabollo.

Motho ea nang le se hlalosoang kaholimo ke motho
ea nang le bokooa . Ba lokeloa ke tlhabollo ka phol-

Ntsoe Leng

iso le meriana ke litsibi tsa tlhabollo litsing tse
ikhethang tsa tlhabollo ele ho pholosa tSebetso ea
bona e thefulehileng.

Litsibi li kenyelletsa bahlabolli le lingaka tsa
masapo le bafolisi ba tSebetsong ho hlalosa
bafokolang feela.

Mehato e amohelehang ea boikamohelo e kenye-
letsa ha motho ea joalo a nka khato ea ho hlalosa
mathata a hae, e le mathata a sa hlaheng mekhat-
long ea sechaba kapa a hlahisoa ka ketso ea mo-
hau empa e le a hlahang e le a litokelo tsa mantlha
ho kenyeletsa moruo le lipolotiki.

SetSoantSo se joalo se ghela tlhabollo ka litlhare
moo eleng hore ea sethatho e phahamisoa ke
mekhatlo bakeng la batho ba nang le bokooa , athe
ea ho getela e hlaha molemong oa batho ba se
nang bokooa ho latela melao ea mekhatlo ea sech-
aba.

Ka Advocate R.M. Masemene

Ntsoe Leng

Litaba tsa batho ba nang le bokooa...

Makholo-kholo a hoanta Mokhotlong ho tlotlisa letsatsi la machaba la
batho ba nang le bokooa

Makholo-kholo a batho ba nang le bokooa a ile a
khobokana Mokhotlong ho keteka letsatsi la mach-
aba la batho ba nang le bokooa. Letsatsi lena le ile
la hloauoa ke machaba a kopaneng ho ba la 3 Tsi-
toe hore ka lona ho ketekoe lefatSe lohle.

Batho ba fetang makholo a supileng ba bile teng
tlotlisong ea letsatsi lena ‘me ba hoanta toropong
ea Mokhotlong. Mohoanto o ile oa lateloa ke lipuo
tse kenyeletsang puo ka Letona la
NtSetsopele ea sechaba, Morena oa sehlooho oa
Mokhotlong morena Mathealira Seeiso le boemeli
ba mekhatlo e latelang e ikemetseng; basali le mo-
lao (WLSA), CEF, lekhotla la mekhatlo e ike-
metseng (LCN) le LNFOD.

Mohoo oa selemo sena e bile ho tlosa litSita
thutong e le hore thuto e kenyeletse batho ba nang
le bokooa. Lipatlisiso li bontSa hore hore ke bonya-
ne mashome a mane lekholong a bana ba nang le
bokooa ba lipakeng tse 5-10 ba sa keneng sekolo
le ha thuto ea mathomo e sa lefelloe.

Mofumahali Bongiwe Buzi, molula-setulo oa komiti
ea LNFOD ea phethahatso o itse: “"Ka letsatsi lena
batho ba nang le bokooa ba khobokana ‘moho ho
hlasimolla sechaba sa batho ba nang le bokooa le
sechaba ka kakaretso. Le ha hole joalo ho
bohlokoa ho rona hore re sebetse ka thata selemo
ho pota ho etsa phetoho sechabeng sa rona hore e

Mohl. Letona la NtSietsopele ea Sechaba —
Mokhotlong, ka Tsitoe 2012,

be sechaba se kenyelletsang batho ba nang le
bokooa mererong eohle ea sona.”

Mokete ona o ne o tSehelitsoe ke LCN, WLSA, Mo-
hale Transport, Management Sciences for Health
(MSH), Project Management Services, Lesotho Col-
lege of Education, Seeiso High School le motSehetsi
ea ka sehloohong e leng Lekala la NtSetsopele ea
Sechaba.

Ke lekhetlo la borobong Lesotho le keteka letsatsi
lena ‘me selemong sa 2013 mokete o tla tSoareloa
Qachas’ nek.

LNFOD e thakhola buka ea litataiso

Sehlopha sa LNFOD sa boipuello se motlotlo ho
phatlalatsa ho thakholoa ha bukana ea litSebeletso tsa
bophelo ea batho ba nang le bokooa. Bukana ena e tSet-
se ka hare ho eona litaba-tabelo tse tharo, e leng ho fana
ka leseli la tsa tlhokomelo ea tsa bophelo ho batsoali ba
bana ba nang le bokooa, le mang kapa mang, ea nang le
bokooa ea ntseseng a fumantsSoa thuso ea bophelo kapa
e le hona a ka ratang ho fumatSoa thuso e joalo, e
kenyelelitse le tLhabollo. Bukana ena e kenyelelitse:

® Karolo ea basebeletsi ba tsa bophelo ba ka seh-
lohong, e le hore basebelisi ba litSebeletso tsa bophelo
ba be le tsebo ea hore na basebeletsi ba na le ba
sebetsang ‘moho le bona na ba fana ka litSebeletso li
feng tse ka lokelang mosebelisi ka mong.

® ‘Mapa oa litsi tsa bophelo - o bontSitse ka botlalo tse
ling tsa litsela tse ka sebelisoang ke motho ea batlang ho

ea litSebeletsong tsa bophelo kahare ho Lesotho, haholo
bakeng sa botho ba nang le bokooa, bukana ena e tla
kenyeletsa le linomoro tsa motho ea ka letsetsoang,
ebang mosebelisi a ka oa litsi tsa bophelo a ka khahlo-
ang ke ho etsa joalo, bakeng sa lithlakisetso ka base-
beletsi ba tsa bophelo, lipetlele, litliliniki tse ikhethang e
kaba tsa ‘muso kapa tsa batho ba ikimetseng ka ho fapa-
na hoa litereke.

E tla fumaneha litsing tsa bophelo tse kholo joalo ka
lipetlele tsa likereke, le litsi tse ikhethang tsa bophelo,
ekasitana le li ofising tsa Social Development, ebile e ka
fumaneha hape ofising ea LNFOD ka mora hore e hatisoe
mahareng a khoeli ea TSitoe.

Bakeng sa lintlha ka botlalo u ka
LNFOD sa boipuello ho 2232 0345.

letsetsa sehlopha sa

Lighoku tsa bobuelli ba batho ba nang le bokooa lia tlotloa

Mokhahlelong ona oa selemo sa thabo
‘Mamekhatlo oa mekhatlo ea batho ba nang
le bokooa Lesotho o thabela ho tlotla batho
ba latelang ka boithukhubetso ba bona
toantsong ea khethollo le ho akofisa tekano
menyetleng ea batho ba nang le bokooa.

Moses Masemene, letona la mehleng la Khiro
le bosebetsi, Palesa Mphohle, mothehi oa

bokooa. Bana bohle ba se baile baka ba abe-
loa likhau le mangolo a tlotlo ka boithukhu-
betso ba bona tsebeletsong ea batho ba
nang le bokooa.

Bongata ba likatleho tse fihletsoeng ke mo-
khatlo oa batho ba nang le bokooa Lesotho,
li tlile ka lebaka la boitelo, ho intSa sehlabelo
le ho sebetsa ka thata hoa batho ba kang

mokhatlo oa Lesotho oa batho ba nang le bana.
bokooa ba kelello. Likopo Lesoetsa, motho
ea hlahelletseng ka mahetla ho buella litoke-
lo tsa batho ba nang le bokooa ba kutlo le
puo. Motlatsi Bolofo, e mong oa bathehi ba

sethathong ba mekhatlo ea batho ba nang le

Likopo Lesoetsa -haa na
amohela khau

NADL e keteka letsatsi la machaba la batho ba nang le bokooa ba kutlo le puo

Mokhatlo oa batho ba nang le bokooa ba kutlo le
puo Lesotho (NADL) o ile oa keteka letsatsi la
machaba la batho ba nang le bokoa ba kutlo le puo
ka la 30 Loetse 2012. Mokete ona o ne u tSoaret-
soe Emmanuel Hostel, Maseru. Batho ba neng ba
tlile moketeng ona ba ne ba le lekholo ka palo, e le
ba utloang le ba nang le bokooa ba kutlo le puo.

Mohoo oa selemo sena e ne e le “Sign Bi-
lingualism: A Human Right for the Deaf”. Hona ho
bolela feela hore bakeng sa batho ba nang le kutlo

e fokolang le bona ba na le tokelo ea ho sebelisa
lipuo tse peli, e leng ea matsoho le eo motho a
hotseng a e tseba.

Letsatsi le na la machaba la batho ba nang le
bokooa ba kutlo le puo le ketekoa lefatSe ka bo-
phara ka Sontaha sa ho getela sa khoeli ea Loetse,
e le letsatsi le hloauoeng ke mokhatlo oa lefatSe oa
batho ba nang le bokooa ba kutlo le puo la ba la
ananeloa ke mokhatlo oa Machaba a Kopaneng.

Sala hantle LSMHP, Senyamo IDAL

Ka Pulungoane, mokhatlo oa batho ba nang le bokooa
ba kelello Lesotho o ile oa geta lilemo tse mashome a
mabeli o theuoe, ‘me se na se I le sa ketekoa ka
mokete oa semetletsa, ha ho ne ho bile ho
phatlalatsoa lebitso le lecha la mokhatlo ona. Ho ile
hoa ba hoa phatlalatsoa le marang-rang a bona a ma-
cha e leng (www.idal.org.ls). Ho bile hoa hlaisoa le
morero oa bona o moholo oa ho aha setsi sa maemo a
phahameng seo ho tlang ho t'soareloa lit'sebeletso ka
mefuta ea tsona bakeng sa batho ba nang le bokooa.
Ho ntse ho ipapisitsoe le lebitso le amohelehang mach-
abeng, LSMHP e se e tla tsejoa ka lebitso la eona le
lecha e leng Intellectual Disability Association of
Lesotho (IDAL).

Liphetoho tsena li ile tsa phatlalatsoa moketjaneng oa
lijo tsa mantsiboea o neng o t'soaretsoe Lehakoe Club
ka la 1 Pulungoane. Ba neng ba le teng koano e ne e
le batho ba fetang mashome a mahlano ho tsoa
‘musong, makaleng a ikemetseng le mekhatlo ea
machaba, ho bile ho le teng mohlomphehi letona la
boiketlo ba sechaba ‘m’e ‘Matebatso Doti.

Sepheo sa t'sebeletso ena e ne e le ho keteka likatleho
the fihletoseng ke IDAL ka mora lilemo tse mashome
a mabeli, le ho kopa t'sehetso bakeng sa morero oa
bona oa ho aha setsi sa bona se secha Maghaka. Setsi
sena se tla kenyeletsa matlo a boroko, moo ho phe-
heloang, moo ho ithabesetsoang,le moo ho tla
t'soareloa likopano. Setsi se bile se tla sebelisoa ho
fana ka lit'sebeletso tsa boikhutso ho batsoali ba bana
ba nang le bokooa bo totileng. Ho bile ho tlaba le moo
ho rupeloang mesebetsi ea matsoho bakeng sa batho
ba nang le bokooa, le matlo a boulo a bileng a tlang
ho hirisetsoa mekhatlo e meng e hlahang ka thoko.

Ntsoe Leng

T'sebetso ea setsi sena kaofela e lebeletsoe ho fihlela
M33 million.

Moketjana ona o ne ho ile hoa etsoa boitlamo ke batho
ka bo mong le mekhatlo hore ba tla fana ka lithuso
ekaba tsa litsebo, ho fana ka chelate le thepa ea
moaho.

Monyaka ona oa ketekelo ea lilemo tsena tse mashome
a mabeli o ile oa tsoelapele ka keteko ea sechaba ea
“letsatsi la thabo la malapa”, le ileng la ketekeloa ka la
3 Pulungoane Lehakoe Club. Ba beng ba tlile
moketjaneng ona e ne e le batho ba ka holimo ho
lekholo ka palo, haholo baba ba nang le bokooa le ba
malapa a bona. Ba ile ba thabisoa ka ‘mino le metjeko
e fapaneng, le lipapali tse monate. Ba ile ba thabisoa
hape ka '‘mno oa sebapali sa ‘mino se bitsoang DJ
Flames ba ba ba etsoetsoa le lijo tsa kantle.

Ba t'sehetsi ba mokete ona e bile:The Square One
Computers, Bensons Butchery, Spur, Scooters Pizza,
Sun International, Ocean Basket, Lesotho Durham
Link, Wholesale Meat Supplies, Malebo Transport, Liv-
ing & Loving English Medium School, ITM Transport,
Moon & Sun Transport, Station Off-Sales and Mr. Mate-
te.




Khatiso ea bone

Leqephe la 9

Thuto ho bohle - Reka sekipa, Bonts'a Ierato Ts ehetsa thuto

Ka kopanelo le baithaopi ba Australian Volunteers
for International Development and AusAid,
‘Mamekhatlo oa batho ba nang le bokooa o
thakhotse morero oa ho rekisa likipa o bitsoang
(T-shirts for Equal Education) eleng likipa bakeng
sa thuto e lekanang. Morero ona o reretsoe ho
nyolla mokotla e le ho thusana bakeng sa lithloko
tsa bana ba nang le bokooa le ho elellisa batho ka
litaba tse amanang le bokooa.

Ke lekholo la melemo kaofela e tla fumanoa mona
morerong oa likipa, o tlang ho sebelisoa ho thusa
ho rekela batho ba nang le bokooa lisebelisuoa tsa
bona, haholo ba ntseng ba ithuta.

Morero ona o shebile baithuti ba kang ba Thuso e
Tla Tsoa Kae in Butha-Buthe, Phelisanong Leribe
le St Bernadette’s Resource Centre for the Blind se
Maseru. Ka litsiane tse tla bokeletsoa mona ba tla
rekeloa thepa e ngolang lipamiri tsa bona tsa
boraile, le mechini e hatisang mantsoe, thepa e ba
thusang bo tsamaea, le tse ling tse molemo.

Batho ba ne ba khothalelitsoe ho apara likipa tsa
bona ka la 3 T’sitoe ho tlotla letsatsi la machaba la
batho ba nang le bokooa, che leha e le hore likipa
tsena le ntle hoo li ka aparoang selemo ho pota.

Likipa tsena li entsoe ka mefuta e ‘meli eo motho a
ka khethang ho tsona, joaloka Nothing About Us

10

Without Us e ngotsoeng ka botaki, e entsoe

‘mapa oa Africa Together We Achieve More le

se ngotsoeng ka maele a Sesotho ka puo ea
matsoho (sign language).

Likipa tsena li fumaneha ka mefuta ea banna, ba-
sali, le bana. Mebala ke bolou, bofubelu, botala le
bosootho so sa loeang.

Letsetsa LNFOD ho 2232 0345. Sekipa se le seng
ke for M100.




Legephela 10

Ntsoe Leng

Bahiri ba kenyeletsang batho ba nang le bokooa mesebetsing ba tlotloa
ka likhau moketjaneng oa khakolo oa likhau tse ikhethang Lesotho.

Selemo sena ebile sa ho thakholoa hoa phano ea Likhau tsa
bo Pula-maliboho ba ho kenyeletsa batho ba nang khirong.
Thakholo ena e etsahetse moketjaneng oa oneng o t’soaret-
soe hoteleng ea Lancers Inn. Ba ileng ba abeloa likhau tsena
ke monghali Steven Walker le Lincoln ‘Mokose ka seabo sa
bona ka ho fana ka mesebetsi ho batho ba nang le bokooa
tlasa leano la phahamiso ea maemo a batho ba nang le

bokooa.

Likhau tsena tse kenyeletsang, ke morero o mocha oa
‘Mamekhatlo ea batho ba nang le bokooa oa Lesotho
(LNFOD) e le ho ananela ho kengoa ha letsoho le boithu-
khubetso ba batho ka bo mong ba bontsitseng ho kenyeletsa
ka katleho batho ba nang le bokooa ka hara merero ea sech-

aba.

“Likhau tse kenyeletsang li totobatsa ka kotloloho menyetla
ea ho keteka likatleho tsa mekhatlo ea batho ba nang le
bokooa le ho khanya le ho keletsoa ho behoa pooaneng
bahale ba sa kang ba fuoa menyetla ea ho pepesoa kaha bane
ba sebetsa lithaleng tse sa hlahellang ho phahamisa maphelo a
batho ba nang le bokooa. Selemong sena re le ‘mamekhatlio
re ka lakatsa ho toba ka kotlolohobatho bana ba babeli ba
bapetseng karolo ea bohlokoa ka fana ka menyetla ea
mesebetsi ho batho ba nang le bokooa le ho fana ka mohlala
ho bahiri ba bang ho ba lemosa bokhoni ba batho ba nang le
bokooa katlehisong ea mosebetsi le makhabane a mang ao ba
a pepesang mesebetsing le sechabeng ka kakaretso,” litaba
tsena ke tse bouoeng ke Nkhasi Sefuthi, moloaneli oa litoke-
lo tsa mantlha oa ‘'mamekhatlo ea batho ba nang le bokooa

Lesotho, LNFOD.

Steven Walker, mookameli oa mantlha oa feme ea Philips
seterekeng sa Maseru, ea ileng a ba le Kabelo tlhaisong ea ho
sebelisa mokhoa oa ho kenyeletsa batho ba nang le bokooa
kahare ho khiro, ke ka hoo batho ba ‘maloa ba nang le
bokooa ba ileng ba thola menyetla ea khiro. Ke nakong ena

eo monghali Ralechate ‘Mokose e sale letona a ileng a kenya mo-
khahlelo oo oa batho le mererong ea ‘muso ka leano la boikhohol-

lo bofumeng ka temo ea lifate tsa meru.

Ha a tsoelapele Nkhasi Sefuthi ore: ”"Khethollo khirong ke e ngoe
phephetso e kholo e tobaneng le batho ba nang le bokooa ‘me ka
hona bahlomphehi bana ba phahamisitse maphelo a batho ba nang
le bokooa le malapa a bona ka ho hlahisa maemo a khotsotatsang
a kenyeletsang batho na nang le bokooa le sebae se khatsofatsang

sa tsebetso ea bona.

Ketekelo ena ene e kenetsoe ke palo e kholo ea baemeli ba mek-
hatlo ea batho ba nang le bokooa le batho ba hlahang karolong ea
khiro mafapheng a moo ba hiriloeng ba ba hlahisitseng. Bona ba

hlahisitsoe ke ba amoheli ba likhau tsena tse ikhethang.

Ho ea ka moralo oa tSebetso oa ‘Mamekhatlo ea batho ba nang le
bokooa Lesotho, Benghali ‘Mokose le Walker ba ne ba loketse ho
fumantsoa likhau tsena ketekelong ea letsatsi la machaba la batho

ba nang le bokooa ka Tsitoe 2010.

Setsi sa thuto ka ngollano Lesotho se fana ka morolo ho batho ba nang le bokooa ba pono.

Ka khoeli ea Phato selemong sena e ne e le ha ho phetheloa
khoeli ea leshome le motso o le mong ea morero oa ho
hlaisa lisebelisoa tsa thuto molemong oa baithuti ba nang le
bokooa ba pono. Ka tSehetso ea OSISA, LNFOD e fetoletse
libuka tse mashome a supileng a metso e supileng (77) ka
mongolo o phuntsoeng oa boreile (Braille). Libuka tsena e
ne e le tsa sekhooa, tsa thuto ea nt’setso pele, le tse ling.

Libuka tsena li tla tSehetsa lekalana la thuto ka ngollano ho
fana ka monyetla oa ho thusa baithuti ba nang le bokooa ba
pono. Libuka tsena tse mongolo o boreile li thusa baithuti ba
nang le bokooa ba pono le ho phahamisa boitsepo ba

baithuti ba nang le bokooa ba pono baithutang kantle ho sekolo e
le hore ba se hlole ba ba tsoepela ho metsoalle le ba malapa ho ba
thusa ho bala.

Thuto ka ngollano Lesotho e fana ka monyetla oa ho ithuta ho
bana le batho ba baholo bao ebang ba ile ba hloloa ke monyetla oa
ho ithuta kapa ho getela lithuto tsa bona likolong tse mahareng,
moo ba ikhannang ka nako ea bona.




Ho tsoa ho bosebeletsi ba LNFOD

Mahlohonolo a keresemese ho tsoa ho bosebeletsi ba LNFOD

2012 ebile selemo se seholo sa likatleho sa ‘mamekhatlo ea
batho ba nang le bokooa Lesotho. Ka hara tsebetso re ile ra
amohela basebetsi ba bacha Moholi Raseabi (Lefapheng la
lichelete), Kabelo Molefetsane (CBR Officer) le May Ng
(Ofisiri ea liphatlalatso). Selemong sona sena re bone hape
likatleho tsa motho ka bo mong tse kenyeletsang tlhaho ea
morali oa  LNFOD Director ‘Marorisang Mafethe oa bobeli
le lenyalo la moloaneli oa litokelo tsa batho ba nang le
bokooa, Nkhasi Sefuthi.

Hara tsena tsohle hape re ka kenyeletsa ho ketekoa ka
katleho letsatsi la la 3 e leng la bokooa, keteko tse ling tsa
mantlha re ka qolla letsatsi la ngoana Moafrika, likopano
tse peli tsa mekhatlo ea setlamo le lithupelo tse ‘maloa ka-
hara mokhatlo.

Re le ‘mamekhatlo, re ka lakatsa ho fitisetsa liteboho tsa
rona ho batho bao re sebetsang le bona ka tsehtso eohle
eo ba faneng ka eona mererong ea rona selemong sena
kaofela. Ka ho khetholoha Mokhatlo oa Norway oa batho ba
nang le bokooa (NAD), Norwegian Federation of Organisa-
tions of Disabled People (FFO) le balekane ba rona ‘musong
e leng Lekala la Social Development. Re le mokhatlo re
kabe re saka ra atleha oja esebe ka thuso ea lona!

Ke taba ea lebitso feela...

Joalo ka mokhatlo o nang le lebitso le letelelehali, ha re le
khutsufatsa meqogong re ee re le bitse LNFOD, ho qoba ho
rarahana maleme. Ka ho le bitsa lefeletse.

Ka lebaka lona lena re elelletsoe tsela tse ‘maloa tseo re ka
sebelisang lebitso lena la rona ka lona. Esale re bokeletsa
mabitso ana a ka lilemo, ra ba ra fihlela geto ea ho nka
monyetla oa ho ananela a mang a ao rea ratang haholo,
joaloka:

e land Ford
e Linfod

e LONFORD
e LANFORD
e LANFOOD
e LENFORT

e L. N.FORD

Page T'l

e LNFOT
e Llanfort
e LENFOD
e LNFORD

Mahlohonolo a keresemese!
The LNFOD team




Mannana ke mang....

Mannana Sethobane

U na le mofuta ofe oa bokooa, hona u
bile le bona joang?

Ke na le bokooa ba masapo, ke sebelisa
wheelchair, ke ile ka hlaeloa ke kotsi ea
koloi ka 1996.

U ka hlalosa mosebetsi oa hau?

Ke setsebi sa moruo se sebetsang ntlong
ea boemeli ba Amerika Lesotho Maseru.
Mosebetsi oaka o kenyeletsa ho phahamisa
ntlha tse peli tsa kamano lintlheng tsa
khoebo le lipoloko naheng tsa Lesotho le
Amerika le ho aha tSehetso molemong oa
melao ea moruo oa U.S. Ke sebetsana le ho
etsa liphuputso le ho kenyeltsa ho teea me-
hala le ho e arabela.

U na le molekane kapa u ntse u fu-
maneha?

Ke na le molekane, ke lerato la bopelo ea
ka. Ke bile ke ‘m’e oa banana ba babeli ba
batle. E mong oa bona ke khosatsana, o
makhethe, ha e mong a ithatela papali. Ke
ba rata haholo batho ba bana ba bararo!

Ke eng eo re ka e fumanang tafoleng
ea hau ea mosebetsing?

Bohlasoa! lirulara, likarete tsa mosebetsi,
mochini o tlosang seteipolara le lintho tse
ling.

U ikhatholla joang?

Ke bina ke hoelehelitse! Kapa ke letse ‘mino
haholo feela e be ke ja leoto le bana ba ka,
hoo ka nako e ‘ngoe re e be re hlantSe
ntate.

Tloaelo ea hau e mpe ke efeng?

Tseba LNFOD

Ke ho se hlatsoe kopi eo ke noellang kofi ho eona
ka mehla, ke na le ho e sebelisa matsatsi a mara-
ro kaofela ke sa e hlatsoe.

Ha e ne e ba u ka fumantsoa litaba-tabelo
tsa hau tse tharo, e ne e tlaba lifeng?

1. Ho tsamaea e le hore ke tsebe ho roala lieta
tse phahameng, kea li rata!

2. Ho bina ha monate ke tsebe ho rorisa Morena.
3. Lieta tse phahameng hape, hape.

Ha u ne u ka ba le matla a fetang ao batho
ba lefat’'se ba nang le ona, u ne u ka a
sebelisa joang?

Matla a ho etsa leruo le lengata ka morero oa ho
ntSa batho bofumeng.

Hoja u ne u ka fuoa tSoene e koetlisitsoeng,
u ne u ka e sebelisa joang?

Ke ne ke tla e sebelisa ho arabela mohala oa ka,
ka ha e le ntho eo ke sa e rateng hohang, eo ke
mpang ke e etsa feela hobane ke tlamehile.

Ke eng ntho eo u kekeng oa phela kantle ho
eona?

Lerato la Molimo!

LNFOD e ngolisitsoe ka molao ka selemo sa 1991. Ke “mamekhatlo oa mekhatlo ea batho ba nang le bokooa
Lesotho, ke sekhurumetso sa mekhatlo ea batho ba nang le bokooa. Sepheo sa LNFOD ke ho sireletsa litokelo
tsa batho ba nang le bokooa Lesotho le ho tSehetsa mekhatlo ka ho tSehetsa litho tsa eona lintlheng tse kang
tsa, mahlale a bophelo, lichelete, merero ea boipheliso le ho buelella litaba tsa bona ‘musong, makaleng a ike-
metseng, machabeng le metseng moo ba phela teng. Litho tsa LNFOD ke mokhatlo oa Lesotho oa batho ba
nang le bokooa ba masapo (LNAPD), mokhatlo oa Lesotho oa batho ba nang le bokooa ba kelello (IDAL), mo-
khatlo oa Lesotho oa batho ba nang le bokooa ba pono (LNLVIP) le mokhatlo oa Lesotho oa batho ba nang le
bokooa ba kutlo le puo (NADL).




